
Annotatsiya: Ushbu maqola kichik va o ‘rta yoshli bolalarning til o ‘rganish davomida yangi
lug‘atlarni tez va oson o ‘rganish uchun turli metod va samarali usullar,hamda bilim olish
Jarayonida atrofdagilarning, asosan ota-onalarning o ‘rni hagida ma’lumotlarni beradi.

Kalit so‘zlar: Lug ‘at,uning mohiyatini anglash, so ‘zni kundalik hayotda qo ‘llash, “Oscar
Akademiyasi”, ”InterFaol "metodi.

Bugungi rivojlanib borayotgan dunyoda,yangi til o‘rganishga bo‘lgan qiziqish
va talabalar kundan-kunga ko‘paymoqda desak mubolag‘a bo‘lmaydi. Shu
jumladan,”Til bilgan-el biladi’degan maqol ham bejizga emas.Biz bilamizki,til
o‘rganish nafaqat o‘smirlar va katta yoshdagi insonlar o‘rtasida balki endi o‘sib-
ulg‘ayayotgan o‘spirinlar o‘rtasida ham keng ildiz yoymoqda.Lekin biz bu til
o‘rganish davomida bir gancha muammolarga duch kelamiz.Jumladan,yosh bolalarda
yangi so‘z va lug‘atlarni o‘rganish va ularni eslab qolish eng muammoli
vaziyatlardan bir1 hisoblanadi. Va shunday holatda bolalarga ganday yordam
berishimiz mumkin?

Deyarli barcha bolalar yoshligida har bir narsaga qiziquvchan,sho‘x va
o‘yinqaroq bo‘lishadi.Aynan shu sababli ham ularga lug‘atlarni oddiy usulda ya’ni
“bu so‘zning tarjimasi -mana shunday bo‘ladi” deyish bilan o‘rgata olmaymiz.
Chunki ular bu wusul orqali so‘zni xotiralarida tezda, uzoq vaqtga saqglab
qololmaydilar. Shu sababli ham turli xil metodlardan foydalanish, ishimizni oson
qilishi mumkin.

Masalan, yosh bolalar bilan o‘sha lug‘atga alogador birorta o‘yin o‘ynash va
shaxsiy namuna va harakatlar yordamida lug‘atni tez-tez takrorlash orqali bolaning
ongiga singdirish mumkin.Va ko‘ribsizki, bola kun bo‘yi o‘sha so‘zni o‘yin
davomidagi harakatlar bilan takrorlab,aytin yuradi va natijada eslab qolishadi.

Xalqimiz orasida:”’Kimlar o‘qib, kimlar ko‘rib o‘rganadi’-degan naql ham
bor.Ya’ni ba’zi bir odamlar ko‘rganini, ba’zilari esa eshitganlarini xotirasida yaxshi
saglab qoladi.

Bugungi kunda, ta’lim jarayonida yangi so‘zlarni turli xil usullar bilan o‘rgatish
bo‘yicha “OSCAR AKADEMIYASI” yetakchi o‘rinda turadi.Va bu akademiyaning
lug‘at o‘rgatish bo‘yicha keng tarqalgan metodlaridan biri “InterFaol” metodi

sanaladi. Ya’ni bu metodda bitta so‘z olamiz(asosan jadval ko‘rinishida yozish
magsadga muvofiqroq),masalan “cucumber” so‘zi,eng avval bu so‘zning o‘qilishini
o‘rganamiz [kju:k"mba].So‘ng tarjimasini yozamiz “bodring”. Keyingi navbatda esa
shu so‘z gatnashgan gap tuzamiz,agar bu so‘zimiz qanchalik qizigarli va kulgili
bo‘lsa, xotiramizdan chiqib ketmaydi, ya’ni shu so‘zni eshitganimizda,o‘sha misol
esimizga keladi va ayta For example:”l ran away with the cucumber that my sister
put in her eyes”(Opam ko‘zlariga qo‘ygan bodringini olib qochdim).

Lug‘atni yana ham yaxshiroq eslab qolish uchun o‘sha so‘zning rasmini chizish
ham o‘rinli.Ba’zilar rasmni yaxshi chizolmasliklarini aytishadi.Lekin bu lug‘atdagi
rasmni xuddi rassomlarday chizish shart emas, shunchaki, qo‘llaridan kelganicha
harakat qilib,chizishning o‘zi yetarli.

Shu usullar orqgali lug‘atni xotiraga tez va tasvirli qilib muhrlash mumkin.

Bundan tashqgari, bolalarning til o‘rganish va umuman bilim olishda ularga
to‘sqinlik qgilayotgan eng dolzarb muammolardan biri, “bolani boshga bir bolaga
taqqoslash”.Chunki bunday sharoitda bolada ishtiyoq emas,battar tushkunlik hissi
paydo bo‘la boshlaydi.Sababi hamma ham bir xil emas.Har bir shaxsning o‘z
dunyosi,qiziqishi va xohishlari Shuning uchun ota-onalar farzandlarini boshqa
tengqurlari bilan tagqoslagandan ko‘ra, yoshlik davridanoq ularga to‘g‘ri maslahatlar
berishlari kerak.

Agar til o‘rganayotgan shaxs katta yoshdagi bolalar bo‘lsa,ularga til
o‘rganishning foydali tomonlari haqida gapirib berishlari va ularning o‘zlariga va
o‘rganishga bo‘lgan ishonch hissini yanada oshirish kerak. Va eng asosiysi,
farzandlarining o‘qishini, baholarini kuzatib,ularga e’tiborli bo‘lishlari kerak.

Bu davrda til o‘rganayotgan yoshlarga kundalik hayotlarida o‘zlari yoqtirgan
mashg‘ulotlari,jumladan qo‘shiq eshitish, kompyuter o‘yinlarini o‘ynash va tomosha
qilayotgan multfilm yoki kinolarini ham yangi o‘rganayotgan tillarida bajarsalar yoki
kuzatsalar tilni o‘rganish yana ham osonlashadi. Ya’ni shu usul orqali bolani til
o‘rganishga ishqiboziga aylantirish mumkin.

Xulosa o‘rnida shuni aytish kerakki, o‘sib-rivojlanib borayotgan yosh o‘spirin
va o‘smirlarga to‘g‘ri yo‘l ko‘rsatib, bilim o‘rganishlari uchun yaxshi shart-sharoitlar
qilib,ularni qo‘llab-quvvatlashning o‘zi yetarli.Chunki bu yoshdagi bolalarnig
psixologiyasi uchun maqtovlar va motivatsiyalar bo‘lsa kifoya.

Yodda tuting! Sizning farzandingiz boshqgalar kabi emas.Ular turfa qiziqishlar va
keng bo‘lmasa-da rivojlanish ostonasidagi dunyoqarash sohibidir!

